
IDM Albania né bashképunim me Qendrén Kosovare pér Studime té Sigurisé organizuan
tryezén e diskutimit mbi ndarjen e pérvojave né reformimin e policisé. Garantimi i
pavarésisé sé policisé nga politika, integriteti dhe etika policore, efektshméria e
mekanizmave té brendshém vetérregullues, mbikéqyrja e jashtme e policisé ishin fokusi
kryesor i debatit. Ky diskutim bilateral Shqipéri — Kosové u zhvillua me pjesémarrjen e Z.
Julian Hodaj, Zévéndésministér i Brendshém né Shqipéri, Z. Mefail Bajginovci, Deputet i
Kuvendit t& Kosovés, si dhe pérfagésuesve té Policisé sé Kosovés, Policisé sé Shtetit,
pérfagésuesve té larté té ministrive pérkatése, agjencive pér parandalimin e korrupsionit,
agjencive té mbikéqyrjes sé policisé, ekspertéve, gazetaréve dhe organizatave té
pavarura.

Gjaté diskutimit u theksuan pikat si mé poshté:

Mekanizmat e pérzgjedhjes sé titullaréve né institucionet e sigurisé té bazohen né
konkurrim mbi bazé kriteresh dhe aftésish dhe jo me emérime politike. Zgjedhja e
drejtuesve té policisé té jeté e bazuar né konkurrim, né njé proces transparent dhe me
meritokraci, ku kandidatét e paragesin vizionin, programin dhe ndryshimet qé
propozojné né institucion. Punonjésit e policis€, né kété ményré njihen me kandidatét,
vizionin dhe programin e tyre dhe jané mé té pérbrendésuar dhe bashképunues né
kryerjen e punéve gjaté zbatimit té programit té kandidatit fitues/drejtuesit té policisé. Po
ashtu, drejtori/titullari mban pérgjegjési pérpara punonjésve té policisé nése nuk arrin
objektivat e programit te tij. Procesi i zgjedhjes sé drejtuesve té larté té policisé mund té
pérmirésohet. Praktika e miré e pérzgjedhjes sé Kryeprokurorit té& Shtetit né Kosové, e
cila éshté né térési njé proces transparent dhe ka pasur mundési te ndiget drejtpérdrejt
nga qytetaret mund te zbatohet edhe ne pérzgjedhjen e drejtuesve té policisé apo té
agjencive té mbikéqyrjes policore. Né polici nuk duhet ge te kemi emérime, aq mé pak, té
jeté vetém njéra palé politike pérgjegjése pér emérimet. Drejtuesit e kétij institucioni
duhet te zgjidhen me zgjedhje demokratike, transparente, té bazuara né meritokraci, si
dhe me pjesémarrjen e publikut. Ashtu si¢ u sugjerua zgjedhja e drejtuesit te AMP-se
duhet te behet edhe zgjedhja e drejtuesit te policisé. Drejtuesi i policis€, po ashtu edhe
drejtuesit e tjeré né strukturat e policis€, nuk duhet te emérohen por té zgjidhen. Nése
kérkohet ndryshimi, atéheré kjo éshté ményra e efektshme se si behet ndryshimi, duke
filluar ge nga titullarét e institucionit ne ményré ge ata te mos jene ne presion pér shkak

te emérimit. Nése drejtuesit e larté té policisé demonstrojné géndrueshméri dhe
rezistencé ndaj ndérhyrjeve politike, por edhe nga individét apo grupet kriminalé, kéto
reflektohen edhe brenda forcés policore.

U evidentua nevoja pér fugizimin e métejshém té mekanizmave té brendshém té
policisé pér forcimin e integritetit. Fakti gé ka njé numér té konsiderueshém té oficeréve
té proceduar né vit né Policiné e Shtetit tregon se mekanizmat ge e brendshém té kétij
institucioni nuk kane gené mjaftueshém efektive pér té parandaluar kéto raste. Prandaj,
duhen rishikuar mekanizmat dhe institucionet e kontrollit té jashtém dhe té brendshém,
té cilat funksionojné paralelisht me njéra tjetrén. Mekanizmat e jashtém varen nga
mekanizmat efektivé té kontrollit té& brendshém pér té ruajtur standardet e
profesionalizmit dhe transparencés. Zhvillimi i planeve té integritetit si mekanizma té
kontrollit t& brendshém, zbatimi dhe monitorimi i zbatimit té tyre né nivel njésie policore
do té kontribuonte né krijimin e njé mjedisi qé mbéshtet kulturén e punés me integritet
brenda organizatés policore. Mekanizmat e kontrollit te brendshém jané me efektive né
instalimin e kulturés organizative té punés pro-integritet. Né kété kuadér, IDM ka asistuar
Komisariatin nr. 1 né Tirané né zhvillimin e planit té integritetit pér kété komisariat.

Aktualisht Policia e Shtetit éshté duke zbatuar Planin e Integritetit pér Policiné e Shtetit
pér periudhén 2022-2024. Ky plan, i hartuar nga njé grup pune né nivel t& DPPSH,
adreson problematikat dhe risqet e organizatés policore por jo risget e integritetit dhe
dilemat etike né nivel njésie policore. Angazhimi proaktiv i té gjithé punonjésve té njésisé
policore (népérmjet fokus grupeve dhe pyetésoréve anonim) né zhvillimin e planit té
integritetit, si né rastin e komisariatit nr. 1 né Tirané, e bén procesin gjithépérfshirés. Pér
mé tepér, rrit prirjen dhe ndérgjegjésimin e tyre pér réndésiné e zbatimit t&€ masave dhe
monitorimin e planit té integritetit, duke gené se jané ata veté subjekte té zbatimit té tij.

Nuk mundet njé institucion jashté policisé te njohe problematikat e punonjésve te policisé
dhe té identifikoje te korruptuarit brenda policisé. Pér mé tepér, praktikat e policisé ne
Evrope tregojné ne mase dérmuese agjencité e mbikéqyrjes policore jané pjese e
brendshme e policisé. Fillimisht duhet gé veté institucioni pérkatés té forcojé disiplinén
brenda tij.

Monitorimi i zbatimit te planeve té integritetit duhet té jeté prioritet pér efektshmériné
e tyre. Nga pérvoja e deritanishme, éshté é réndésishme investimi gradual te planet e
integritetit né nivel njési policore. Zhvillimi i tyre do té ishte nevojshém pér tre arsye: sé
pari, kontribuon né ndryshimin e kulturés sé menaxhimit té institucionit drejt njé
menaxhimi té hapur dhe komunikues brenda njésisé policore; sé dyti, njé rol edukues
gofté pér punonjésit e policisé né té gjitha nivelet. Pl kané shérbyer si njé proces pér té
thelluar njohurité e tyre mbi kéto akte, pér té pérvetésuar vierat qé ato pércjellin dhe pér
t'i zbérthyer dhe aktualizuar kéto vlera konkretisht népérmijet njé plani veprimi dhe sé

treti, i ndihmon qytetarét té kuptojné saktésisht se ¢faré mund té presin nga njésia
policore. Megjithése planet e integritetit jané shumé té mira, nése ato nuk gjejné zbatim
atéheré nuk jané té efektshme. Prandaj éshté i rendésishém monitorimi i zbatimit té tyre,
nga veté institucioni por edhe aktorét e tjeré té interesit.

Forcimi i mbikéqyrjes sé jashtme té policisé ndihmon né geverisjen e miré. Kontrolli
demokratik i shérbimeve publike, pérfshiré policing, kérkon gé té ushtrohet kontroll nga
ana e ekzekutivit, mbikéqgyrje nga ana e parlamentit, si dhe kontribut nga ana e shoqgérisé
civile. Objektivi i pérgjithshém té gjithé aktoréve éshté gé policia té jete ne varési te
ekzekutivit, por te mos keqpérdoret prej tij. Eshté e pranuar gjerésisht se publiku duhet
té keté kontroll mbi geveriné dhe shérbimet publike, pérfshiré policiné. Kjo éshté jetike
pér té siguruar qé shérbimet publike t'u pérgjigjen nevojave té qytetaréve, dhe policia té
mos pérfshihet né aktivitete té€ démshme (si¢ jané veprimet korruptive). Né vendet
demokratike, publiku e kontrollon policiné (dhe agjencité e tjera geveritare) né ményré
indirekte, népérmjet pérfagésuesve té tyre té zgjedhur (Parlamentit). Njé pérfagésues
nga media argumentoi se mekanizmat e vetépastrimit né polici nuk jané té suksesshém
dhe pér kété ka prova nga pérgjimet e SKY ECC, ku po tregohet implikimi i pérfagésuesve
té policisé né krimin e organizuar.

Pérvoja reformatore té Policisé sé Kosovés gé e bén kété institucion ndér mé té
besuarit né vend. Fillimisht, Policia e Kosovés é&shté themeluar nga partnerét
ndérkombétaré té Kosovés né bazé té praktikave té mira ndérkombétare. Zyrtaret e
Policisé sé Kosovés jané trajnuar me praktikat mé té mira qofté né hetimin e rasteve qofté
né sjellien ndaj qytetaréve, menaxhimin e brendshém, e té tjera. Sé dyti, Ministria e
Punéve té Brendshme né Kosové éshté krijuar gjashté vjet pas themelimit té Policisé sé
Kosovés dhe gjaté késaj periudhe zyrtarét policoré nuk ishin t&€ mésuar gé té kené até
komunikimin apo ndérlidhjen e drejtpérdrejté me spektrin politik. E treta mbikéqyrja
policore, qofté ajo brenda policisé por edhe kur éshté themeluar Inspektorati Policor i
Kosovés, éshté krijuar nga partnerét ndérkombétaré ngjashém si policia. Pastaj ka gené
edhe baza ligjore mjaft e forté. Sé fundmi, Policia e Kosovés ka gené gjithmoné e hapur
pér bashképunim me shogériné civile dhe me median.

